
TUSHUNCHASI TAHLILI

Annotatsiya. Mazkur maqolada “davlat huquqiy siyosati transformatsiyasi” tushunchasining 
nazariy jihatlari, uning davlat boshqaruvidagi oʻrni va funksional ahamiyati, shuningdek, davlat 
huquqiy siyosati bilan bogʻliqligi har tomonlama tahlil qilingan. Tadqiqot predmeti sifatida 
transformatsiya jarayonining davlat huquqiy siyosatidagi oʻrni yoritiladi. Muallif huquqiy siyosat 
transformatsiyasi yoʻnalishlarini ikki tarmoqqa – progressiv va responsiv yondashuvlar hamda 
demokratik va inson huquqlari tamoyillari asosidagi yoʻnalishlarga ajratib koʻrib chiqadi. Metodologik 
asos sifatida tizimli, mantiqiy va tahliliy yondashuv usullari qoʻllangan. Maqolada, xususan, davlat 
huquqiy siyosati transformatsiyasining asosiy yoʻnalishlari batafsil tahlil etilib, bu borada bir qator 
olimlarning ilmiy izlanishlari tahlil manbasi sifatida olingan hamda ularning fikr va qarashlari 
keltirilgan. Tadqiqot xulosalarida huquqiy siyosat transformatsiyasining oʻziga xos jihati huquqiy 
hujjatlar, davlat boshqaruvi funksiyalari hamda zamonaviy axborot texnologiyalarining uygʻunligida 
namoyon boʻlishi taʼkidlangan. Ushbu yondashuvlar huquqiy siyosat transformatsiyasini mustaqil 
va yetakchi huquqiy yoʻnalishga aylantirishga xizmat qiladi. Shuningdek, davlat huquqiy siyosati 
transformatsiyasi jarayonida yuzaga kelayotgan muammo va kamchiliklar chuqur oʻrganilib, ularni 
amaliy bartaraf etish boʻyicha bir qator taklif va tavsiyalar ishlab chiqilgan.

Kalit soʻzlar: huquqiy siyosat, transformatsiya, davlat huquqiy siyosati transformatsiyasi, 
raqamlashtirish, jamoatchilik nazorati, inklyuzivlik, institutsional-huquqiy tartib

АНАЛИЗ ПОНЯТИЯ ТРАНСФОРМАЦИИ ГОСУДАРСТВЕННОЙ 
ПРАВОВОЙ ПОЛИТИКИ

Хайдарова Маржона Олим кизи, 
самостоятельный соискатель Ташкентского 

государственного юридического университета, 
ассистент преподавателя кафедры «Международное публичное право» 

Ташкентского государственного транспортного университета 

Аннотация. В данной статье всесторонне анализируются теоретические аспекты понятия 
«трансформация государственной правовой политики», его место и функциональное значение 
в системе государственного управления, а также взаимосвязь с общей правовой политикой 
государства. В качестве предмета исследования рассматривается роль процесса трансформации 

YANGI OʻZBEKISTON PARLAMENTI: ZAMONAVIY 
HOLATI VA KELAJAK ISTIQBOLLARI

Safarov Djaxongir Ismoilovich,
Oʻzbekiston Respublikasi Prezidenti Administratsiyasi shuʼba mudiri,

yuridik fanlar doktori, dotsent
ORCID: 0009-0000-7199-4071

e-mail: jaxongir@mail.ru

Annotatsiya. Mazkur maqolada Harakatlar strategiyasi, Yangi Oʻzbekistonning taraqqiyot 
strategiyasi va “Oʻzbekiston – 2030” strategiyasi, ularning ijrosi boʻyicha qabul qilingan 9 ta davlat 
dasturi hamda yangi tahrirdagi Oʻzbekiston Respublikasi Konstitutsiyasi asosida yurtimizda 
parlamentarizmni mustahkamlash boʻyicha amalga oshirilgan islohotlar tahlil qilindi. Tahlillar asosida 
parlamentarizmni mustahkamlash, Oliy Majlisning davlat va jamiyat hayotidagi rolini oshirish boʻyicha 
oʻnta asosiy tendensiya aniqlanib, ularning mazmun-mohiyati yoritib berilgan. Shu bilan birga, yangi 
Oʻzbekiston parlamentining kelajak istiqbollari va parlamentarizmni mustahkamlash boʻyicha bir qator 
takliflar ilgari surilgan. 

Kalit soʻzlar: konstitutsiyaviy-huquqiy islohotlar, parlament, Oliy Majlis, Qonunchilik palatasi, Senat, 
parlament nazorati, qonun ijodkorligi, parlamentarizm, hududiy vakillik

ПАРЛАМЕНТ НОВОГО УЗБЕКИСТАНА: СОВРЕМЕННОЕ СОСТОЯНИЕ 
И ПЕРСПЕКТИВЫ РАЗВИТИЯ

Сафаров Джахонгир Исмоилович, 
доктор юридических наук, доцент,  

заведующий отделом Администрации  
Президента Республики Узбекистан 

Аннотация. В статье проведён анализ реформ, направленных на укрепление 
парламентаризма в Узбекистане, реализуемых в рамках Стратегии действий, Стратегии 
развития Нового Узбекистана и Стратегии «Узбекистан-2030», а также девяти 
государственных программ, принятых для их реализации. Особое внимание уделено изменениям, 
основанным на новой редакции Конституции Республики Узбекистан, в результате 
которых был заложен прочный фундамент для развития современной парламентской 
системы. На основе проведённого анализа выявлены десять ключевых тенденций укрепления 
парламентаризма и повышения роли Олий Мажлиса в государственной и общественной 
жизни, раскрыты их содержание и значение для демократических преобразований. Кроме 
того, в статье рассматриваются перспективы дальнейшего развития парламента 
Нового Узбекистана, а также предлагается ряд практических рекомендаций по укреплению 
парламентаризма, совершенствованию законодательного процесса и повышению 
эффективности парламентского контроля.

Kirish
Yangi Oʻzbekistonni barpo etish boʻyicha 

boshlangan keng koʻlamli islohotlar tizimida 
siyosiy islohotlar, avvalo, parlamentning dav-
lat va jamiyat hayotidagi rolini mustahkam-
lash hamda vakolatlarini kengaytirish ma-
salasi ustuvor yoʻnalishlardan birini tashkil 
etdi.

Harakatlar strategiyasi, Yangi Oʻzbekis-
tonning taraqqiyot strategiyasi va “Oʻzbekis-
ton – 2030” strategiyasi, yangi tahrirdagi 
Konstitutsiya – parlament islohotlari uchun 
huquqiy asos

Zamonaviy parlamentarizmni barpo etish 
Harakatlar strategiyasi (2017–2021), Ya-
ngi Oʻzbekistonning taraqqiyot strategiyasi 
(2022–2023), “Oʻzbekiston – 2030” strate-
giyasi (2024–h.v.) kabi mamlakat taraqqi-
yot yoʻli va yoʻnalishlarini belgilab beruvchi 
fundamental hujjatlarda ustuvor yoʻnalish 
va maqsadlardan biri sifatida belgilanganligi 
ham bu fikrimizni tasdiqlaydi.

Xususan, Oʻzbekiston Respublika-
si Prezidentining 2017-yil 7-fevraldagi  
PF–4947-sonli farmoni bilan tasdiqlangan 
2017–2021-yillarda Oʻzbekiston Respub-

likasini rivojlantirishning beshta ustuvor 
yoʻnalishi boʻyicha Harakatlar strategiyasi 5 
ta yoʻnalishdan iborat boʻlib, uning “Davlat 
va jamiyat qurilishi tizimini takomillashti-
rishning ustuvor yoʻnalishlari” deb nomlan-
gan 1-ustuvor yoʻnalishning 1-kichik boʻlimi 
“Demokratik islohotlarni chuqurlashtirish 
va mamlakatni modernizatsiya qilishda Oliy 
Majlis, siyosiy partiyalarning rolini yanada 
kuchaytirish” deb nomlangan. 

Unda “davlat hokimiyati tizimida Oliy 
Majlisning rolini oshirish, uning mamlakat 
ichki va tashqi siyosatiga oid muhim vazifa-
larni hal etish hamda ijro hokimiyati faoliyati 
ustidan parlament nazoratini amalga oshirish 
boʻyicha vakolatlarini yanada kengaytirish” 
Harakatlar strategiyasidagi eng birinchi vazi-
fa sifatida belgilandi. 

Oʻzbekiston Respublikasi Prezidentining 
2022-yil 28-yanvardagi PF–60-son Farmo-
ni bilan tasdiqlangan 2022–2026-yillarga 
moʻljallangan Yangi Oʻzbekistonning taraq-
qiyot strategiyasi 100 ta maqsadni qamrab 
oluvchi 7 ta ustuvor yoʻnalishdan iborat. Maz-
kur strategiyaning “Inson qadrini yuksaltirish 
va erkin fuqarolik jamiyatini yanada rivojlan-

Ключевые слова: конституционно-правовые реформы, парламент, Олий Мажлис, 
Законодательная палата, Сенат, парламентский контроль, нормотворчество, парламента-
ризм, территориальное представительство

THE PARLIAMENT OF NEW UZBEKISTAN: CURRENT STATE AND FUTURE PROSPECTS 

Safarov Djakhongir Ismoilovich,
Doctor of Science in Law, Associate Professor,

Head of Department of the Administration of the President 
of the Republic of Uzbekistan

Abstract. This article analyzes the reforms carried out in our country to strengthen parliamentarism 
based on the Action Strategy, the New Uzbekistan Development Strategy, and the “Uzbekistan – 2030” 
Strategy, the 9 state programs adopted for their implementation, and the Constitution of the Republic of 
Uzbekistan in the new edition. Based on the analysis, ten main trends in strengthening parliamentarism 
and increasing the role of the Oliy Majlis in the life of the state and society were identified, and their 
essence was highlighted. At the same time, a number of proposals were put forward regarding the future 
prospects of the new parliament of Uzbekistan and the strengthening of parliamentarism.

Keywords: constitutional-legal reforms, parliament, Oliy Majlis, Legislative Chamber, Senate, 
parliamentary control, law-making, parliamentarism, territorial representation

tirish orqali xalqparvar davlat barpo etish” 
deb nomlanuvchi 1-yoʻnalishining 7-maqsadi 
“Mamlakatimizdagi islohotlarni izchil davom 
ettirishda Oliy Majlis palatalari va siyosiy 
partiyalar rolini yanada oshirish”ni nazarda 
tutadi.

Ushbu maqsadga erishish uchun 7 ta 
yoʻnalish belgilangan, bular Oliy Majlis pala-
talarining vakolatlarini kengaytirish, mavjud 
muammolarni hal etish uchun taʼsirchan cho-
ralar ishlab chiqishda Oliy Majlis palatalari va 
siyosiy partiyalar rolini yanada kuchaytirish, 
qonunlarning amaliyotda soʻzsiz va toʻliq ijro 
etilishini taʼminlashda parlament ishtirokini 
kengaytirish, qonun ijodkorligi va parlament 
nazoratini amalga oshirishning amaldagi me-
xanizmlarini samaradorlik nuqtayi nazaridan 
qayta koʻrib chiqish, Davlat budjetini tasdiq-
lash va uning ijrosini nazorat qilish doirasida 
parlament tomonidan masʼul tashkilotlarga 
aniq strategik vazifalarni qoʻyish va natija-
ga qarab ularga soʻrov yuborish amaliyotini 
joriy qilish, Oliy Majlis palatalarida hudud-
lar bilan toʻgʻridan toʻgʻri, shu jumladan, ma-
sofaviy ishlash amaliyotini keng joriy qilish, 
hududlarni rivojlantirish va investitsiya das-
turlari muhokamasida tegishli hududdan say-
langan deputat va senatorlarning ishtirokini 
kuchaytirish, “Elektron parlament” doirasida 
deputatlarni oʻz saylovchilari bilan, senator-
larni hududlardagi fuqarolar bilan bogʻlash, 
ular bilan toʻgʻridan toʻgʻri muloqot olib bo-
rish, saylovchilarni qiynayotgan muammo-
larni muhokama qilish va hal etish jarayonini 
raqamlashtirish, Qonunchilik palatasi bosh-
qaruv tizimining samaradorligini oshirishdan 
iborat.

Oʻzbekiston Respublikasi Prezidentining 
2023-yil 11-sentabrdagi PF–158-son farmoni 
bilan tasdiqlangan “Oʻzbekiston – 2030” stra-
tegiyasi esa 100 ta maqsadni qamrab oluvchi 
5 ta ustuvor yoʻnalishdan iborat boʻlib, uning 
“Qonun ustuvorligini taʼminlash, xalq xiz-
matidagi davlat boshqaruvini tashkil etish” 
deb nomlanuvchi 4-yoʻnalishida “Xalq xiz-
matidagi davlat boshqaruvini tashkil etish 

va jamoatchilik boshqaruvini takomillashti-
rish boʻyicha islohotlar”ni nazarda tutuvchi 
4.1.-kichik yoʻnalish belgilangan. 

Ushbu kichik yoʻnalishda “Yangi 
Oʻzbekistonni barpo etishda Oliy Majlis pala-
talari va siyosiy partiyalar rolini yanada oshi-
rish” 79-maqsad sifatida belgilangan boʻlib, 
ushbu maqsadga erishish uchun 4 ta vazifa 
nazarda tutilgan: 1)  parlament va uning or-
ganlari ish jarayonlarini raqamli transfor-
matsiya qilish, ular tomonidan qarorlar qabul 
qilish va eʼlon qilish jarayonlarini 100 foiz ra-
qamlashtirish; 2)  saylovchilar bilan elektron 
muloqot qilish, deputat soʻrovini elektron 
tarzda yuborish va nazorat qilish imkoniyati-
ni taʼminlash; 3) qonunchilikka oid takliflarni 
kiritish va koʻrib chiqish tartibini joriy qilish; 
4)  vakillik organlariga saylovning aralash 
(majoritar-proporsional) tizimini joriy qilish.

Uchta dasturulamal hujjat – Harakatlar 
strategiyasi, Yangi Oʻzbekistonning taraqqi-
yot strategiyasi va “Oʻzbekiston – 2030” stra-
tegiyasini taqqoslaydigan boʻlsak, siyosiy, shu 
jumladan, parlament islohotlari Harakatlar 
strategiyasida 1-yoʻnalishning 1-boʻlimi, Ya-
ngi Oʻzbekistonning taraqqiyot strategiyasi-
da 1-yoʻnalishning 7-maqsadi, “Oʻzbekiston 
– 2030” strategiyasida esa 4-yoʻnalishning 
79-maqsadi sifatida belgilangan. Bu degani 
yangi taraqqiyotning birinchi bosqichida si-
yosiy islohotlarga asosiy urgʻu berilgan, ke-
yinchalik siyosiy yangilanishlar amalga oshi-
rilganidan soʻng ustuvorlik ijtimoiy va iqtiso-
diy islohotlarga qaratilgan.

Taʼkidlash lozimki, 2023-yilgi konstitutsi-
yaviy islohotlar ham parlamentarizmni mus-
tahkamlashda muhim rol oʻynadi. Xususan, 
2023-yil 30-aprelda referendumda yangi tah-
rirdagi Konstitutsiyaning qabul qilinishi na-
tijasida siyosiy tizim modernizatsiya qilinib, 
asosiy davlatchilik institutlari – Parlament, 
Prezident, Hukumatning oʻzaro munosabat-
lari hamda siyosiy hayotdagi oʻrni qaytadan 
koʻrib chiqildi, parlamentarizm kafolatlari 
sezilarli kuchaytirilib, parlamentning nazorat 
vakolatlari kengaytirildi.



12.00.02 – KONSTITUTSIYAVIY HUQUQ. 
MA’MURIY HUQUQ. 

MOLIYA VA BOJXONA HUQUQI

232025-YIL 5-SON
VOLUME 5 / ISSUE 5 / 2025

YURISPRUDENSIYAISSN: 2181-1938

Asosiy qism
Yangi Oʻzbekiston parlamentining zamona-

viy holati yoki parlamentarizmni mustahkam-
lash boʻyicha asosiy tendensiyalar

Harakatlar strategiyasi, Yangi Oʻzbe-
kistonning taraqqiyot strategiyasi va 
“Oʻzbekiston – 2030” strategiyasini 2017– 
2025-yillarda amalga oshirish boʻyicha har 
yili qabul qilingan 9 ta davlat dasturi hamda 
konstitutsiyaviy islohotlar doirasida parla-
mentning rolini yanada kuchaytirish boʻyicha 
quyidagi asosiy tendensiyalarni ajratib 
koʻrsatishimiz mumkin:

Birinchidan, parlament nazorati taʼsir-
chanligini oshirilib, uning bir qator yangi 
shakllari joriy etildi: 

1)  hukumat aʼzolarining Qonunchilik pa-
latasi deputatlari savollariga javoblarini eshi-
tish (“Hukumat soati”) amaliyoti joriy etildi. 
Unga koʻra, Qonunchilik palatasi, qoida tari-
qasida, bir oyda bir marta oʻz majlisida huku-
mat aʼzolarining Qonunchilik palatasi depu-
tatlari savollariga javoblarini eshitadi (2018-
yil 8-yanvardagi OʻRQ–459-son qonuni);

2) davlat organlari rahbarlarining axboro-
tini eshitish amaliyoti joriy etildi. Taʼkidlash 
lozimki, bu nazorat shakli dastlab huku-
mat aʼzolari kabi davlat organlari rahbarlari 
uchun ham “oʻz faoliyatiga doir masalalar yu-
zasidan axborot”ni eshitish sifatida joriy etil-
gan (2020-yil 10-avgustdagi OʻRQ–631-son qo-
nun). Lekin 2024-yildagi tuzatishlardan soʻng 
Qonunchilik palatasida “Vazirlar Mahkamasi 
aʼzolarining oʻz faoliyati masalalari yuzasidan 
hisobotlari” va “davlat organlari rahbarlari-
ning axboroti” eshitilishi belgilandi (2024-
yil 19-fevraldagi OʻRQ–909-son qonun). Unga 
koʻra, Qonunchilik palatasi zarur boʻlgan hol-
larda oʻzining majlisida Vazirlar Mahkamasi 
aʼzolarining oʻz faoliyati masalalari yuzasi-
dan hisobotlarini, davlat organlari rahbarla-
rining axborotini eshitishi mumkin. Ushbu 
nazorat shaklini qoʻllash toʻgʻrisidagi tashab-
bus qilishga vakolatli subyektlar doirasi ham 
kengayib borgan. Xususan, dastlab hukumat 
aʼzolari hisoboti va davlat organlari rahbarla-

rining axborotini eshitish toʻgʻrisidagi masa-
lani faqat fraksiyalar tashabbus qilishi mum-
kin boʻlgan boʻlsa, 2024-yildan bunday vako-
lat qoʻmitalarga ham berildi;

3) Oliy Majlis Senati tomonidan viloyatlar, 
tumanlar, shaharlar hokimlarining tegish-
li hududni rivojlantirish masalalari yuzasi-
dan hisobotlarini eshitish amaliyoti yoʻlga 
qoʻyildi. Hokimlar hisobotlarini eshitish 
toʻgʻrisidagi masala Senat tomonidan uning 
qoʻmitalari tashabbusiga koʻra koʻrib chiqila-
di. Hokimlar hisobotlarini eshitish toʻgʻrisida 
Senat qaror qabul qiladi, qaror tegishli ho-
kimlarga oldindan yuboriladi. Eshitish ya-
kunlari boʻyicha ham Senat qaror qabul qiladi 
(2018-yil 8-yanvardagi OʻRQ–459-son qonuni);

4)  Bosh vazir va hukumat aʼzolarining 
davlat dasturi ijrosi boʻyicha Oliy Majlis pa-
latalari oldida har chorakda hisobot berish 
amaliyoti joriy etildi (Oʻzbekiston Respubli-
kasi Prezidentining 2019-yil 17-yanvardagi  
PF–5635-son farmoni, 2019-yil 5-martdagi 
OʻRQ–527-son qonun);

5)  hukumat aʼzolarini Oliy Majlis Qonun-
chilik palatasi tomonidan tasdiqlash, bunda 
hukumat aʼzoligiga nomzodning sohani ri-
vojlantirish boʻyicha yaqin muddatga va is-
tiqbolga moʻljallangan harakat dasturi bilan 
deputatlar oldida chiqish qilish amaliyoti jo-
riy etildi (2019-yil 5-martdagi OʻRQ–527-son 
qonun);

6)  parlament soʻroviga, deputat va sena-
tor soʻrovlariga javob oʻz nomiga soʻrov yubo-
rilgan mansabdor shaxs yoki uning vazifala-
rini vaqtincha bajarayotgan shaxs tomonidan 
imzolanish tartibi belgilandi (2020-yil 10-av-
gustdagi OʻRQ–631-son qonun);

7)  vazirlik va idoralar kesimida Davlat 
budjeti mablagʻlarining samaradorligi bilan 
bogʻliq boʻlgan maqsadli indikatorlarning 
bajarilishi yuzasidan hisobotlarni har cho-
rak yakunlari boʻyicha koʻrib chiqish tarti-
bi yoʻlga qoʻyildi (Qonunchilik palatasining 
2022-yil 3-fevraldagi qarori);

8)  budjet sohasidagi parlament nazorati 
mexanizmlari kuchaytirildi. Xususan, huku-

matning Davlat budjetiga doir barcha hiso-
botlarini Qonunchilik palatasiga faqat audit 
xulosasi bilan birgalikda kiritiladigan boʻldi, 
vazirlik va idoralar uchun belgilangan bud-
jet mablagʻlaridan foydalanish bilan bogʻliq 
maqsadli indikatorlarning bajarilishi yu-
zasidan hisobotlarni Qonunchilik palatasi 
qoʻmitalarida har chorak yakunida eshitib 
borish amaliyoti joriy etildi. 

Vazirlar Mahkamasining Davlat budje-
tining ijrosi toʻgʻrisidagi hisobotlarini Qo-
nunchilik palatasining majlislarida har ya-
rim yilda eshitish, Qonunchilik palatasining 
qoʻmitalarida esa har chorak yakuni boʻyicha 
koʻrib borish amaliyotini yoʻlga qoʻyildi. 

Hukumat tomonidan tegishli hisobot 
davri uchun taqdim etilgan Davlat budje-
tining va davlat maqsadli jamgʻarmalari 
budjetlarining ijrosi toʻgʻrisidagi hisobotlar 
bilan birgalikda Oʻzbekiston Respublikasi-
ning ijtimoiy va ishlab chiqarish infratuzil-
masini rivojlantirish dasturining ijro etili-
shi holati boʻyicha maʼlumotni Oliy Majlis 
Qonunchilik palatasiga kiritish amaliyoti 
yoʻlga qoʻyildi.

Qonunchilik palatasi deputatlari ijtimoiy 
va ishlab chiqarish infratuzilmasini rivojlanti-
rish dasturida loyihalar portfelini ishlab chi-
qish va mahalliy kengashlarda koʻrib chiqish 
jarayonida ishtirok etadigan hamda loyihalar 
portfeli boʻyicha hukumat tomonidan har yil-
ning 1-iyuniga qadar Qonunchilik palatasi de-
putatlariga koʻrib chiqish uchun taqdim etila-
digan takliflar tizimi joriy etildi.

Birinchi darajali budjet mablagʻlarini 
taqsimlovchilarning xarajatlari ustidan par-
lament nazoratini kuchaytirish maqsadida 
Qonunchilik palatasi qoʻmitalari majlislarida 
tegishli vazirlik va idoralar rahbarlarining 
Davlat budjetidan amalga oshirilayotgan ri-
vojlantirish dasturlari hamda ushbu das-
turlar maqsadli indikatorlarining bajarilishi 
yuzasidan oʻz faoliyat yoʻnalishlaridan kelib 
chiqib, hisobotlarini eshitib borish amaliyoti 
yoʻlga qoʻyildi (2025-yil 30-yanvardagi PF–16-
son farmon);

9)  Oliy Majlis palatalari qoʻmita eshituvi 
institutining huquqiy asoslari mustahkam-
landi (2025-yil 30-yanvardagi PF–16-son far-
mon).

Ikkinchidan, Qonunchilik palatasi va Se-
natning hamda parlamentdagi muxolifatning 
huquq va vakolatlari kengaytirildi.

Xususan, konstitutsiyaviy islohotlar nati-
jasida Qonunchilik palatasining mutlaq vako-
latlari 5 tadan 12 taga, Senatning vakolatlari 
esa 14 tadan 18 taga yetkazildi.

Palatalarning qonun ijodkorligi faoliyati-
dagi ishtiroki mexanizmlari ham qayta koʻrib 
chiqilib, Qonunchilik palatasi tomonidan kiri-
tilgan qonunlar Senatda 60 kun ichida koʻrib 
chiqilishi belgilandi. Basharti Senat ushbu 
muddatda qonunni maʼqullash yoki rad etish 
toʻgʻrisida qaror qabul qilmasa, Qonunchi-
lik palatasi qonunni imzolash va eʼlon qilish 
uchun Oʻzbekiston Respublikasi Prezidentiga 
yuborishi belgilandi.

Senatga esa qonunchilik takliflarini qo-
nunchilik tashabbusi tartibida Qonunchilik 
palatasiga kiritish vakolati berildi. Shuning-
dek, Qonunchilik palatasi tarqatib yuboril-
gan davrda Senat Oliy Majlisning qonunlar-
ni qabul qilishga doir vakolatlarini bajarishi 
(Konstitutsiya va konstitutsiyaviy qonunlar 
mustasno) belgilandi. 

Shu bilan birga, Senatning sud va nazorat 
organlari, huquqni muhofaza qiluvchi organ-
lar va maxsus xizmatlar faoliyati ustidan na-
zorat funksiyalari, shu jumladan, Senatning 
mansabdor shaxslarni lavozimiga saylash ja-
rayonidagi vakolatlari kengaytirildi. Xususan, 
yangi tahrirdagi Konstitutsiyada Oʻzbekiston 
Respublikasi Bosh prokurori, Oʻzbekiston 
Respublikasi Hisob palatasi rahbarligiga 
nomzodlar avval Senatda koʻrib chiqilib, ke-
yin Prezident tomonidan tayinlanishi amali-
yoti joriy etildi. Eski tartib boʻyicha Bosh pro-
kuror, Hisob palatasining raisini lavozimiga 
tayinlash va ozod etish masalasi Prezident 
farmoniga asosan amalga oshirilgan boʻlsa, 
endi ular Prezident taqdimnomasiga asosan 
Senat tomonidan saylanadi.

Maxsus xizmatlar faoliyati ustidan par-
lament nazoratini kuchaytirish maqsadida 
Davlat xavfsizlik xizmati rahbarligiga nomzod 
Senat bilan maslahatlashuvlardan soʻng Pre-
zident tomonidan lavozimga tayinlanishi bel-
gilandi. Eski tartib boʻyicha Senat Davlat xavf-
sizlik xizmati raisini tayinlash va uni lavozi-
midan ozod etish toʻgʻrisidagi farmonlarini 
tasdiqlash bilan cheklanardi, yaʼni nomzodni 
tanlash masalasiga real taʼsir koʻrsatish imko-
niyatiga ega emas edi. Aksincha, postfaktum 
ishlardi, endi esa barvaqt taʼsir koʻrsatish im-
koniyatiga ega boʻladi.

Sud hokimiyatining chinakam mustaqil-
ligini taʼminlash maqsadida Sudyalar oliy 
kengashining barcha aʼzolarini Senat tomo-
nidan saylash tizimi kiritildi (ilgari faqatgina 
Sudyalar oliy kengashining raisi Senat tomo-
nidan saylanardi).

Bundan tashqari Korrupsiyaga qarshi 
kurashish agentligi rahbarini lavozimiga ta-
yinlash toʻgʻrisidagi Prezident farmonini tas-
diqlash masalasi ham Senatning vakolatiga 
oʻtkazildi.

Yangilangan Konstitutsiya asosida Qonun-
chilik palatasi va Senatga oʻzini oʻzi tarqa-
tib yuborish vakolati berildi, ushbu tartibni 
amalga oshirish uchun tegishlicha deputat-
lar yoki senatorlar umumiy sonining kamida 
uchdan ikki qismidan iborat koʻpchilik ovozi 
bilan qaror qabul qilishi lozim boʻladi.

Shuningdek, parlamentda muxolifatning 
kafolatlangan huquqlari yanada kengaytiri-
lib, ularning soni uchtadan oltitaga oshirildi. 
Xususan, parlamentdagi muxolifat vakilla-
riga 1 nafar qoʻmita raisi va 2 nafar qoʻmita 
raisi oʻrinbosari lavozimlariga nomzodlar 
koʻrsatish, qonun loyihasi ikkinchi oʻqishda 
koʻrib chiqilguniga qadar oʻsha masalaga doir 
qonun loyihasining, shuningdek, Qonunchilik 
palatasi qarori loyihasining muqobil tahririni 
kiritish hamda har chorakda “Hukumat soa-
ti” va parlament soʻrovi doirasida muxolifat 
tomonidan kamida bittadan masala kiritish 
kabi qoʻshimcha vakolatlar berildi (2025-yil 
30-iyuldagi OʻRQ–1077-son qonun);

Uchinchidan, ikki palata ishidagi takrorla-
nishlarni bartaraf etish maqsadida har bir pa-
lataning masʼuliyat sohasi aniqlashtirildi. 

Xususan, yangi tahrirdagi Konstitutsiya 
bilan hukumatni shakllantirish va uning fao-
liyatini nazorat qilish, Davlat budjeti ijrosi-
ga oid masalalar Qonunchilik palatasining 
vakolatiga, hududlar manfaati va ularni ri-
vojlantirish, yangi vazirliklar tashkil qilish 
toʻgʻrisidagi farmonlarni tasdiqlash masala-
lari esa Senat vakolatlari doirasiga taalluqli 
ekanligi mustahkamlandi.

Shuningdek, Senat oldiga qoʻyilayotgan 
yangi vazifalardan kelib chiqib, uni ixcham, 
xalqchil va hududlar manfaatini ifoda etadi-
gan idoraga aylantirish boʻyicha normalar ki-
ritildi. Xususan, senatorlar soni 100 nafardan 
65 nafarga tushirildi, bunda har bir hudud-
dan teng ravishda 4 tadan senator saylanishi, 
Prezident tomonidan tayinlanadigan sena-
torlar soni esa 16 tadan 9 taga kamaytirildi 
(Norboboev, 2023).

Qonunchilik palatasi Spikeri va Senat Rai-
si lavozimga 2 muddatdan ortiq saylanishi 
boʻyicha cheklov kiritildi.

Toʻrtinchidan, Oliy Majlis palatalarining 
davlatning tashqi siyosatini amalga oshirish-
da roli va mavqeyini oshirishga qaratilgan  
chora-tadbirlar amalga oshirildi.

Xususan, Oliy Majlis palatalarining davlat-
ning tashqi siyosati amalga oshirilishi, xalqa-
ro huquq normalarining milliy qonunchilik-
ka implementatsiya qilinishi ustidan nazorat 
vakolatlari mustahkamlandi, xorijiy davlatlar 
parlamentlari bilan parlamentlararo hamkor-
lik guruhlari, komissiyalari, qoʻmitalari, ish-
chi guruhlar va boshqa tuzilmalarni tashkil 
etishning huquqiy mexanizmi takomillash-
tirildi, Oʻzbekistonning milliy manfaatlarini 
roʻyobga chiqarish uchun parlament diplo-
matiyasidan foydalanish imkoniyatlari ke-
ngaytiriladi (2018-yil 18-apreldagi OʻRQ–476-
son qonuni) hamda parlament diplomatiyasi 
konsepsiyasi tasdiqlandi (Qonunchilik pala-
tasi va Senat kengashlarining 2020-yil 25-sen-
tabrdagi qoʻshma qarori).

Senat tomonidan Oʻzbekiston Respubli-
kasining chet davlatlardagi diplomatik vako-
latxonalari rahbarlarining oʻz faoliyatiga doir 
masalalar yuzasidan hisobotlarini eshitish 
tartibi joriy etildi (2021-yil 14-yanvardagi 
OʻRQ–666-son qonun). Unga koʻra, Senat za-
rur boʻlgan taqdirda oʻz majlisida Oʻzbekiston 
Respublikasining chet davlatlardagi diplo-
matik vakolatxonalari rahbarlarining oʻz fao-
liyatiga doir masalalar yuzasidan hisobotla-
rini masʼul qoʻmitada dastlabki tarzda koʻrib 
chiqqan holda, ham bevosita, ham videokon-
ferensaloqa rejimida eshitadi. Bu haqda Se-
nat Tashqi ishlar vazirligi tomonidan eshi-
tuvni tashkil etish boʻyicha choralar koʻrilishi 
uchun ushbu vazirlikni oldindan xabardor 
qiladi. Eshituv yakunlari boʻyicha qabul qilin-
gan Senat qarori oʻz hisoboti eshitilgan shaxs-
ga hamda Tashqi ishlar vazirligiga yuboriladi.

Beshinchidan, Oliy Majlis palatalarining 
okruglarda, joylarda ishlarning holatini 
oʻrganish, xalq bilan muloqot qilishga doir 
faoliyati takomillashtirildi.

Ushbu yoʻnalishda parlamentni xalq bilan 
yaqinlashtirishga qaratilgan bir qator yangi 
amaliyotlar joriy etildi. Xususan, 2020-yil-
da Oliy Majlis Qonunchilik palatasi (2020-
yil 29-iyundagi qaror) va Senati (2020-yil 
23-iyundagi qaror) huzurida Yoshlar parla-
mentlari tashkil etildi, bu yoshlarning qonun 
ijodkorligi va parlament faoliyatidagi ishti-
rokini yanada kengaytirish imkonini berdi. 
Bunda Qonunchilik palatasi huzuridagi Yosh-
lar parlamenti partiyaviy asoslar boʻyicha 
shakllansa, Senat huzuridagi Yoshlar parla-
menti mahalliy kengashlarning saylangan 
yosh deputatlari orasidan shakllantiriladi.

Aholini tashvishga solayotgan muammo-
larni tezkorlik bilan hal qilish maqsadida 
oʻrganilgan masalalar boʻyicha bevosita joy-
larga borib, vazirlik va idoralar rahbarlari 
ishtirokida kengash va qoʻmitalarning sayyor 
majlislarini oʻtkazish tizimi joriy etildi.

“Deputat yordamchisi” instituti joriy eti-
lib, Qonunchilik palatasi deputatlarining joy-
lardagi jamoatchilik vakillari sifatida tegishli 

siyosiy partiya hududiy boʻlimlarining vakil-
lari biriktirib qoʻyildi. “Mening fikrim” max-
sus veb-portali orqali Oliy Majlis palatalari-
ga, xalq deputatlari viloyat, tuman va shahar 
kengashlariga elektron jamoaviy murojaat 
qilish tartibi joriy etildi. 2021-yil dekabr oyi-
dan boshlab Qonunchilik palatasi va Senat 
majlislarini jonli efir orqali namoyish qilish 
amaliyoti joriy etildi (2021-yil 16-iyundagi 
PF–6247-son farmon), shuningdek, Oliy Majlis 
palatalari rasmiy veb-saytlari yangilanib, de-
putat va senatorlarga toʻgʻridan toʻgʻri muro-
jaat qilish imkoniyati yaratildi.

Qonunchilik palatasi deputatlariga oʻzlari 
saylangan hudud boʻyicha kelgusi yil uchun 
moʻljallangan ijtimoiy va ishlab chiqarish in-
fratuzilmasini rivojlantirish dasturlariga kiri-
tiladigan investitsiya loyihalarining shakllan-
tirilishi yuzasidan xalq deputatlari mahalliy 
kengashlari majlislaridagi muhokamalarda 
oʻz taklif va tavsiyalari bilan ishtirok etish 
imkoniyati berildi (Qonunchilik palatasining 
2022-yil 3-fevraldagi qarori).

Qonun ijodkorligi faoliyatida yangi “elek-
torat bilan maslahatlashuvlar” instituti joriy 
etilib, siyosiy partiya fraksiyasi tomonidan 
qonun loyihalarini joylarda jamoatchilik ish-
tirokida keng muhokamalardan oʻtkazib, 
ularning taklif va tavsiyalari asosida maromi-
ga yetkazish amaliyoti yoʻlga qoʻyildi.

Oltinchidan, Oliy Majlis Senatining mahal-
liy kengashlar faoliyatini samarali muvofiq-
lashtirish boʻyicha vakolatlari kengaytirildi.

Xususan, Senatga kelib tushgan qonun-
ning joylarda mahalliy kengashlar bilan mu-
hokamasini tashkil etishga oid mexanizm-
lar belgilandi (Senat Kengashining 2020-yil 
29-apreldagi KQ-35–IV-sonli qarori). Oliy Maj-
lis Senati tomonidan mahalliy kengash depu-
tatlarini, kotibiyat xodimlarini muntazam ra-
vishda oʻqitish va malakasini oshirish tizimi 
yoʻlga qoʻyildi. 

Xalq deputatlari viloyat, tuman, shahar 
kengashlarining Oʻzbekiston Respublikasi 
Konstitutsiyasi va qonunlariga, Oʻzbekiston 
Respublikasi Prezidentining farmonlari, qa-

rorlari va farmoyishlariga zid keladigan qa-
rorlari belgilangan tartibda Oliy Majlis Senati 
tomonidan bekor qilinishi, bunda bekor qi-
lingan Kengash qarori oʻzining amal qilishini 
tugatishi belgilandi (2021-yil 14-yanvardagi 
OʻRQ–666-son qonun).

Senatda doimiy asosda ishlovchi sena-
torlar hududlardagi mahalliy kengashlarga 
masʼul etib biriktirildi, ular joylarga chiqib 
mahalliy kengashlar faoliyatiga amaliy-uslu-
biy yordam koʻrsatish tartibi yoʻlga qoʻyildi. 
Bunda hududlarga biriktirilgan senatorlar 
har oyda joylarga chiqib, mahalliy kengashlar 
sessiyalarida ishtirok etadi hamda respublika 
darajasida hal etilishi zarur boʻlgan masala-
larni Senat qoʻmitasi darajasida hal etish cho-
ralarini koʻradi. Xalq deputatlari mahalliy ke-
ngashlarining har birida “senatorlar xonalari” 
tashkil etildi.

Oliy Majlis Senatining mahalliy davlat ho-
kimiyati vakillik organlariga koʻmaklashish 
sohasidagi faoliyat samaradorligini oshirish, 
mahalliy kengashlar faoliyatini tashkil etish-
ga tizimli, maqsadli va kompleks yondashuv-
ni yoʻlga qoʻyish hamda ularga koʻmaklashish 
maqsadida Senat devonida Hududiy vakillik 
organlarini oʻrganish markazi tashkil etildi 
(Senat Kengashining 2023-yil 16-oktabrdagi 
qarori). 

Yangi tahrirdagi Konstitutsiyada ham 
Senat hududiy vakillik palatasi sifatida ma-
halliy davlat hokimiyati vakillik organlari 
faoliyatiga oid konstitutsiyaviy vakolatlar-
ga ega boʻldi. Xususan, Senat mahalliy davlat 
hokimiyati vakillik organlariga oʻz faoliyatini 
amalga oshirishda koʻmaklashish hamda ma-
halliy davlat hokimiyati vakillik organlarining 
qarorlarini, ular qonunchilik normalariga 
muvofiq boʻlmagan taqdirda, bekor qilish va-
kolatlari konstitutsiyaviy darajaga ega boʻldi.

Yettinchidan, Oliy Majlis va siyosiy parti-
ya fraksiyalari faoliyatining institutsional va 
tashkiliy-huquqiy asoslari kuchaytirildi.

Hukumatning parlament bilan hamkorli-
gining tashkiliy-huquqiy mexanizmlarini ta-
komillashtirish, qonun ijodkorligi jarayonida 

va ijro hokimiyati organlari faoliyati ustidan 
parlament nazoratini amalga oshirishda Hu-
kumat ishtirokining samaradorligini oshi-
rish maqsadida Vazirlar Mahkamasining Oliy 
Majlisdagi vakolatli vakili lavozimi taʼsis etil-
di (Oʻzbekiston Respublikasi Prezidentining 
2017-yil 28-sentabrdagi PQ–3294-son qarori).

Davlat organlari tuzilmasida qonun 
ijodkorligi faoliyati va qonunlar ijrosini 
taʼminlash sohasida Oliy Majlis palatalari bi-
lan oʻzaro hamkorlik uchun masʼul boʻlgan 
rahbar oʻrinbosarini belgilash amaliyoti 
yoʻlga qoʻyildi. 

Korrupsiyaning oldini olish va unga qar-
shi kurashishning samarali mexanizmlarini 
yaratish maqsadida Oliy Majlis palatalarida 
korrupsiyaga qarshi kurashish qoʻmitalari 
tashkil qilindi.

Oliy Majlis palatalarining axborot-tahliliy 
faoliyatini kuchaytirish maqsadida Qonun-
chilik muammolari va parlament tadqiqotlari 
instituti, keyinchalik uning bazasida Qonun-
chilik palatasida Parlament tadqiqotlari insti-
tuti faoliyati yoʻlga qoʻyildi, shuningdek, Dav-
lat budjeti boshqarmasi tashkil etildi, yuridik 
xizmat negizida Yuridik boshqarma tashkil 
etildi, Oliy Majlis palatalari qoʻmitalari huzu-
rida ular faoliyatiga bevosita yordam beradi-
gan kotibiyatlar tashkil etildi.

Parlament delegatsiyalarining xorijiy 
mamlakatlarga tashriflarini va chet el dele-
gatsiyalarini qabul qilishni tashkil etish ham-
da shu maqsadlar uchun Davlat budjetidan 
ajratiladigan mablagʻlarni sarflash masalasini 
Oliy Majlis palatalarining qarori bilan belgi-
lash tartibi joriy qilindi.

Siyosiy partiya fraksiyalari rahbarlarining 
Qonunchilik palatasi Spikeri oʻrinbosari ma-
qomi bekor qilindi. Bu fraksiya rahbarlariga 
oʻz faoliyatini, eʼtiborini tashkiliy-boshqaruv 
masalalarga emas, balki ustuvor ravishda 
partiya ishiga, saylovoldi dasturi ijrosiga qa-
ratish imkonini beradi. 

Sakkizinchidan, Oliy Majlisning inson hu-
quqlari sohasidagi vakolatlari va institutsio-
nal asoslari kengaytirildi. 

Xususan, Oliy Majlisning Inson huquq-
lari boʻyicha vakili (Ombudsman)ga fuqa-
rolarning murojaatlari asosida davlat boji 
toʻlamasdan sudlarga daʼvo arizalari va te-
gishli tashkilotlarga taqdimnomalar kiritish 
vakolatlari berilgan, shuningdek, ushlab tu-
rilgan va qamoqqa (maʼmuriy qamoqqa) olin-
gan va ozodlikdan mahrum etishga hukm qi-
lingan shaxslarning Vakilga murojaat etishi 
belgilandi (2017-yil 29-avgustdagi OʻRQ–441-
son qonun).

Oliy Majlisning Inson huquqlari boʻyicha 
vakili (Ombudsman) huzurida qiynoqqa 
solish hollarining oldini olishga doir cho-
ra-tadbirlar tizimi (milliy preventiv mexa-
nizm) joriy etilib, Vakilning qamoqda saq-
lash joylariga muntazam borib turishi orqali 
qiynoqqa solish hollarining oldini olishga 
doir choralar koʻrishi hamda Vakilning maz-
kur yoʻnalishdagi faoliyatiga koʻmaklashish 
uchun ekspertlar guruhi tashkil etilishi bel-
gilandi (2019-yil 14-martdagi OʻRQ–530-son 
qonun). 

Oliy Majlisning Inson huquqlari boʻyicha 
vakili (Ombudsman) toʻgʻrisidagi qonunchi-
likni buzganlik uchun maʼmuriy javobgarlik 
kiritildi (2021-yil 21-apreldagi OʻRQ–683-son 
qonun).

Ombudsman huzuridagi Milliy preventiv 
mexanizm takomillashtirilib, ekspert guru-
hi negizida Ombudsman huzuridagi Qiynoq 
holatlarini aniqlash va ularning oldini olish 
boʻyicha jamoatchilik guruhlari tashkil qilin-
di. Ular zimmasiga qiynoqqa solish holatla-
rini aniqlash hamda ularni tezkor bartaraf 
etish boʻyicha talabnomalarni tegishli davlat 
organiga taqdim qilish, qiynoqqa solish ho-
latlari toʻgʻrisidagi murojaatlarni koʻrib chi-
qishda ishtirok etish kabi vazifalar yuklatildi 
(2021-yil 26-iyundagi PQ–5163-son qaror).

2022-yil 1-yanvardan Ombudsmanning 
joylarda doimiy asosda faoliyat yurituvchi 14 
nafar mintaqaviy vakillari lavozimlari joriy 
qilindi. Ombudsmanning Oʻzbekiston Res-
publikasi Prezidenti, Oliy Majlis palatalari va 
Vazirlar Mahkamasiga inson huquqlari, er-

kinliklari va qonuniy manfaatlarini himoya 
qilishning ayrim yoʻnalishlari boʻyicha hu-
quqiy, tashkiliy, ijtimoiy-iqtisodiy va boshqa 
chora-tadbirlar koʻrishga qaratilgan maxsus 
maʼruzalar taqdim qilish vakolatlari berildi 
(2021-yil 10-sentabrdagi PF–6312-son far-
mon).

2024-yil 15-noyabrda “Oʻzbekiston Res-
publikasi Oliy Majlisining Inson huquqlari 
boʻyicha vakili (ombudsman) toʻgʻrisida”gi 
Qonun yangi tahrirda (OʻRQ–1002-son) qa-
bul qilindi. Mazkur qonunda hozirgi davr ta-
lablaridan kelib chiqib yangi normalar hamda 
oʻzgartishlar kiritilgan, Ombudsmanga ya-
ngi vazifalar yuklatilgan va ushbu vazifalarni 
amalga oshirish uchun qoʻshimcha vakolatlar 
berilgan. Ombudsmanga qonunchilik taklifla-
rini qonunchilik tashabbusi tartibida Qonun-
chilik palatasiga kiritishga haqli ekanligi bel-
gilandi.

2020-yilda Oliy Majlisning Inson huquqla-
ri boʻyicha vakili (Ombudsman) oʻrinbosari – 
Bola huquqlari boʻyicha vakil lavozimi (2020-
yil 29-maydagi PQ–4736-son qaror), 2021-yil-
da esa uning negizida Oliy Majlisning Bola 
huquqlari boʻyicha vakili (Bolalar ombuds-
mani) instituti joriy etildi (2021-yil 9-avgust-
dagi PF–6275-son farmon).

Toʻqqizinchidan, parlament faoliyati ra-
qamlashtirildi. Xususan, aholining deputatlar 
va senatorlar bilan oʻzaro munosabatlarini, 
Oliy Majlisning xalq bilan muloqotini takomil-
lashtirish maqsadida “Elektron parlament” ti-
zimi joriy etildi.

Ushbu tizim parlament faoliyati samara-
dorligi va shaffofligini oshirish, uning fao-
liyatiga axborot-kommunikatsiya texnolo-
giyalarini keng joriy etish orqali xalq bilan 
muloqotni takomillashtirish, deputatlarga 
saylangan saylov okruglaridan mahalliy ho-
kimiyat idoralarining qarorlarini majburiy 
yuborish orqali hududdagi ahvoldan xabar-
dorligini oshirish imkoniyatini yaratdi (Oliy 
Majlis Qonunchilik palatasi va Senati ke-
ngashlarining 2017-yil 25-apreldagi qoʻshma 
qarori).

Parlament palatalari aʼzolari saylovchilar 
bilan toʻgʻridan toʻgʻri muloqot olib borishi, 
saylovchilarni qiynayotgan muammolarni 
muhokama qilish va hal etishi jarayonini ra-
qamlashtirish maqsadida “Oʻzbekiston Res-
publikasi deputatlari portali” yaratildi.

Oʻninchidan, Oliy Majlis palatalari-
ning mamlakatning ichki siyosatining turli 
yoʻnalishlari boʻyicha muhim vazifalarni hal 
etishdagi vakolatlari kengaytirildi.

Xususan, Senat Raisi boshchiligida 4 ta 
respublika komissiyasi – Xalqaro reyting va 
indekslar bilan ishlash boʻyicha respublika 
kengashi (2020-yil 2-iyundagi PF–6003-son 
farmon), Odam savdosiga qarshi kurashish 
va munosib mehnat masalalari boʻyicha 
milliy komissiya (2023-yil 21-dekabrdagi 
PF–210-son farmon), Korrupsiyaga qarshi 
kurashish milliy kengashi (2020-yil 29-iyun-
dagi PF–6013-son Farmon), Gender tenglik-
ni taʼminlash masalalari boʻyicha komissiya 
(2022-yil 4-martdagi Senat Kengashi qarori) 
faoliyat koʻrsatadi. 

Qonunchilik palatasida esa Qonunchi-
likni Jahon Savdo Tashkiloti bitimlariga 
uygʻunlashtirish boʻyicha komissiya, Iqlim 
oʻzgarishi oqibatlarini kamaytirish va yashil 
iqtisodiyotga oʻtishni tezlashtirish masalalari 
boʻyicha komissiya, Fuqarolarning vijdon er-
kinligini taʼminlash va diniy sohadagi davlat 
siyosati konsepsiyasida belgilangan asosiy 
vazifalarning bajarilishi ustidan parlament 
nazoratini amalga oshirish boʻyicha parla-
ment komissiyasi faoliyat koʻrsatmoqda. 

Shuningdek, ikkala palata huzurida Fuqa-
rolik jamiyati institutlarini qoʻllab-quvvatlash 
jamoat fondi mablagʻlarini boshqarish 
boʻyicha hamda Oʻzbekiston Respublikasini 
barqaror rivojlantirish sohasidagi Milliy maq-
sadlar va vazifalarning 2030-yilgacha boʻlgan 
davrda amalga oshirilishini nazorat qilish 
boʻyicha parlament komissiyalari ham faoli-
yat koʻrsatadi. Bu ham ushbu yoʻnalishlarni 
rivojlantirish va isloh etishda parlament roli 
va ishtiroki kengayib borayotganidan dalolat 
beradi. 

Yangi Oʻzbekiston parlamentining kelajak 
istiqbollari yoki parlamentarizmni mustah-
kamlash boʻyicha ayrim takliflar

Oʻtgan davrda amalga oshirilgan islohot-
lardan kelib chiqib, kelgusida parlamentning 
davlat va jamiyat hayotidagi rolini mustah-
kamlashga qaratilgan quyidagi takliflarni il-
gari surish mumkin:

1.  Parlamentning ijtimoiy-iqtisodiy mu-
nosabatlarga taʼsir koʻrsatishi ham, nufuzi va 
obroʻsi ham, avvalo, u qabul qiladigan qonun-
larga bogʻliq. Yaʼni parlamentning asosiy qu-
roli – qonun. Shunga koʻra, ijtimoiy munosa-
batlarni huquqiy tartibga solishda qonunlar-
ning ulushini oshirmay turib parlamentning 
rolini oshirib boʻlmaydi. Boshqacha aytgan-
da, qonunlarning roli va parlament roli uzviy 
bogʻliqlikda rivojlanadi, biri ikkinchisisiz ri-
vojlana olmaydi. 

Shu bois, birinchidan, huquqiy tartibga so-
lishda qonunlarning ulushini oshirib borishi-
miz lozim. Hozirgi kunda (2025-yil avgust) 
normativ-huquqiy hujjatlar fondi 26 ming-
dan ortiq yaxlit hujjatni tashkil qilsa, ularning 
ichidan 1  487 tasi qonun, yaʼni huquqiy tar-
tibga solishda qonunlar ulushi 6 foizga ham 
yetmayapti. Masalan, taqqoslash uchun ido-
raviy hujjatlar bilan tartibga solish ulushi 33 
foizni, qonunosti hujjat bilan tartibga solish 
ulushi esa 43 foizni tashkil etmoqda. 

“Oʻzbekiston – 2030” strategiyasining 
80-maqsadi sifatida “Toʻgʻridan toʻgʻri amal 
qiladigan qonunlarni qabul qilish amaliyotini 
kengaytirish, ularning ulushini kamida 60 fo-
izga yetkazish” va “Idoraviy normativ-huqu-
qiy hujjatlarni qabul qilishning aniq chegara-
larini belgilash orqali ularning sonini keskin 
qisqartirish” kabilar belgilangan.

Shu bois ushbu strategik maqsadga eri-
shish uchun yillar kesimida aniq maqsad-
li koʻrsatkichlarni belgilab olish maqsadi-
da har yili soha va tarmoqlardagi qonun va 
qonunosti hujjatlarni tizimlashtirish orqali 
toʻgʻridan toʻgʻri ishlaydigan qonunlarni ish-
lab chiqish boʻyicha reja tasdiqlashni taklif 
etamiz.

Ikkinchidan, Oʻzbekiston Respublikasi 
Prezidentining 2024-yilning 19-fevraldagi 
“Qonunlarning ijtimoiy munosabatlarni tar-
tibga solishdagi rolini hamda norma ijodkor-
ligi jarayoni sifatini yanada oshirish boʻyicha 
qoʻshimcha chora-tadbirlar toʻgʻrisida”gi  
PQ–75-son qarorida qonun kuchga kir-
gan kundan boshlab besh yil oʻtib, masʼul 
davlat organi va Oliy Majlis palatalarining 
qoʻmitalari tomonidan qonunning samarador-
ligini, maqsadi va kutilgan natijalariga erishil-
ganini aniqlash uchun uning tartibga solish 
taʼsirini baholash amaliyoti joriy etilgan edi.

Lekin oʻtgan davrda ushbu amaliyot ishla-
madi, shu bois mazkur tartibni amalga oshi-
rish mexanizmlarini nazarda tutgan holda 
qonuniy asoslarini yaratishni taklif etamiz. 
Shu maqsadda qonunlar amalda qay darajada 
qoʻllanayotgani, qoʻyilgan maqsadga erishil-
gani, oʻzgartirishga zarurat mavjudligi nuq-
tayi nazaridan oʻrganish funksiyasini parla-
ment nazorati shakllaridan biri sifatida belgi-
lash taklif etiladi. 

Bunda qonun kuchga kirgach 5 yil oʻtib, 
uning taʼsirini baholash haqida parlament 
palatalari yoki qoʻmitalari tomonidan qaror 
qabul qilinadi, qoʻmitada qonun taʼsir qilgan 
manfaatdor shaxslar (guruhlar, qatlamlar) 
ishtirokida ochiq muhokama va eshituvlar 
oʻtkaziladi hamda masʼul vazirlikning hiso-
boti koʻrib chiqiladi, qoʻmita tomonidan tah-
lillardan kelib chiqib, xulosa tayyorlanadi, 
zaruratga koʻra, qonun hujjatiga oʻzgartirish 
va qoʻshimchalar kiritish haqida loyiha ishlab 
chiqiladi.

Masalan, Buyuk Britaniyada 2008-yildan 
buyon parlamentning tegishli qoʻmitalari qo-
nunlar ijrosini nazorat tartibida oʻrganadi 
(post-legislative scrutiny). Masʼul vazirlik 
qonun kuchga kirganidan 3-5 yil oʻtib, parla-
mentga qonunning qoʻllanishi boʻyicha hiso-
bot taqdim etadi.

Uchinchidan, parlament vakolatiga kiruv-
chi masalalar boʻyicha qonunosti hujjatlar 
qabul qilish amaliyotiga barham berish zarur. 
Masalan, yangi tahrirdagi Konstitutsiyada qo-

nun bilan belgilanishi lozim boʻlgan 30 dan 
ziyod masalalar belgilangan boʻlib, ularning 
ayrimlari aniq masalalarga tegishli boʻlsa, 
boshqalari keng doiradagi munosabatlarni 
qamrab oladi. 

Masalan, davlat ramzlari, referendum 
oʻtkazish tartibi, fuqarolikka ega boʻlish va 
uni yoʻqotish asoslari hamda tartibi, jazoga 
tortish, mol-mulkdan yoki biron-bir huquq-
dan mahrum etish asoslari, insonning huquq 
va erkinliklarini cheklash, jamoatchilik nazo-
ratini amalga oshirish tartibi, davlat xizmati-
ni oʻtash bilan bogʻliq cheklovlar, bank ope-
ratsiyalari, omonatlar va hisobvaraqlarning 
sir tutilishi, meros huquqi, aholining ijtimoiy 
jihatdan ehtiyojmand toifalarini uy-joy bilan 
taʼminlash tartibi, intellektual mulk, soliqlar 
va yigʻimlar, monopol faoliyat, deputatlik-
ka nomzodlarga talablar, davlat hokimiyati 
organlarining tizimi va vakolatlari, bojxona, 
valyuta va kredit ishlari, maʼmuriy-hududiy 
tuzilish, qonun loyihalarini, qonunchilik tak-
liflarini kiritish va koʻrib chiqish tartibi, Pre-
zidentni saylash tartibi, Prezident shaxsi 
daxlsizligi, favqulodda holat joriy etish shart-
lari va tartibi, Vazirlar Mahkamasi faoliyatini 
tashkil etish tartibi va vakolat doirasi, mahal-
liy Kengashlar deputatlari saylovi, Kengash-
lar va hokimlarning faoliyatini tashkil etish 
tartibi, saylov oʻtkazish tartibi, sud tizimi va 
sudlar faoliyatining tartibi, Konstitutsiyaviy 
sudni, Sudyalar oliy kengashini, advokatu-
rani, prokuraturani tashkil etish va ularning 
faoliyati tartibi, Markaziy bankning faoliyati 
tartibi, Qurolli Kuchlarning tuzilishi va ularni 
tashkil etish, fuqarolar va fuqarolik jamiyati 
institutlarining budjet jarayonida ishtirok eti-
shi tartibi va shakllari qonunlar bilan belgila-
nishi lozim.

Lekin tahlillar Konstitutsiyaga muvofiq, 
qonun bilan tartibga solinishi lozim boʻlgan 
ayrim masalalar hali ham qonunosti va ido-
raviy hujjatlar bilan tartibga solinayotganini 
koʻrsatmoqda. Xususan, yigʻimlarni joriy etish 
va inson huquqlarini cheklovchi qoidalar qo-
nunosti va idoraviy hujjatlarda koʻplab uch-

raydi. Masalan, qonunosti hujjatlarida belgi-
langan barcha yigʻimlarni, imtiyoz, subsidiya, 
preferensiyalarni yagona qonun hujjatiga bir-
lashtirish zarurati mavjud.

Shu bois Prezident Administratsiyasi yoki 
parlament huzurida maxsus komissiya tash-
kil etib, qonunosti va idoraviy hujjatlarni 
toʻliq xatlovdan oʻtkazib, ulardagi inson hu-
quqlarini cheklovchi normalarni qonun da-
rajasiga koʻtarish yoki bekor qilish boʻyicha 
dastur ishlab chiqish maqsadga muvofiq. 

Toʻrtinchidan, qonunda hukumat tomoni-
dan ishlab chiqilishi belgilangan qonunosti 
normativ-huquqiy hujjatlar boʻyicha “par-
lament bilan maslahatlashuvlar” institutini 
joriy etish taklif etiladi. Bunda qonunda hu-
kumat tomonidan qabul qilinishi nazarda tu-
tilgan normativ-huquqiy hujjatlar loyihalari 
ishlab chiqilganidan soʻng ular parlament-
ning tegishli qoʻmitasi bilan kelishiladi, za-
rur hollarda loyiha kengashda yoki palatada 
koʻrib chiqiladi va ularning roziligi olingani-
dan soʻng qabul qilinishi mumkin boʻladi. 

Beshinchidan, maʼlumki, hukumat hujjatla-
ri Prezident tomonidan bekor qilinishi mum-
kin. Lekin Qonunchilik palatasi hukumatni 
shakllantirishda ishtirok etsa-da, uning qaror 
va farmoyishlarini bekor qilish yuzasidan ta-
shabbus qilish huquqi mavjud emas. Shunga 
koʻra, Qonunchilik palatasiga hukumat hujjat-
larini bekor qilish boʻyicha Prezidentga, shu 
jumladan, siyosiy partiyalar tashabbusi asosi-
da taklif kiritish huquqini berish.

Oltinchidan, qonunlardagi havolaki nor-
malarni amalga oshirish ham muhim aha-
miyatga ega. Chunki “havolaki normalarda” 
nazarda tutilgan qonunosti hujjatlarining 
oʻz vaqtida qabul qilinmasligi qonunlarning 
amalda “ishlamay qolishi”ga sabab boʻladi.

Masalan, 2020-yil 28-avgustda qabul 
qilingan “Oʻzbekiston Respublikasining 
maʼmuriy-hududiy tuzilishi toʻgʻrisida”gi 
Qonunda Vazirlar Mahkamasi tomonidan 
maʼmuriy-hududiy birliklarning davlat re-
yestrini yuritish tartibi belgilanishi ham-
da maʼmuriy-hududiy tuzilish masalalari 

boʻyicha komissiyalarning ishlash va ular-
ning faoliyatini tugatish tartibi tasdiqlanishi 
nazarda tutilgan. Ushbu masalalar yuzasidan 
hukumat qarori esa oradan deyarli besh yil 
oʻtib, 2024-yil 10-dekabrda qabul qilingan. 

Shu bois qabul qilinayotgan qonunlardagi 
havolaki normalarning bajarilishi hamda qo-
nunosti hujjatlarining qabul qilinishi ustidan 
doimiy va taʼsirchan parlament nazoratini 
oʻrnatish zarur.

Shu maqsadda har yili Adliya vazirligi to-
monidan yangi qabul qilingan qonunlar ijro-
sini taʼminlash uchun qonunosti hujjatlari-
ning oʻz vaqtida qabul qilinishi va bu borada 
amalga oshirilgan ishlar yuzasidan Qonunchi-
lik palatasiga axborot kiritib borish amaliyo-
tini yoʻlga qoʻyishni taklif etamiz. 

2.  Xalqaro shartnomalarni ratifikatsi-
ya va denonsatsiya qilish ham Qonunchilik 
palatasining muhim vakolatlaridan biri hi-
soblanadi. Keyingi paytlarda koʻplab xalqa-
ro shartnomalar qabul qilinmoqda, xususan, 
2020–2024-yillarda xalqaro shartnomalar-
ni ratifikatsiya qilish va xalqaro hujjatlarga 
qoʻshilishga qaratilgan 47  ta qonun qabul 
qilindi. Hozirgi kunda shartnoma ratifikat-
siya qilinganidan keyin parlament imzolan-
gan xalqaro shartnomaning bajarilishi usti-
dan nazoratni amalga oshirmayapti, xalqa-
ro shartnoma bajarilishi toʻgʻrisida masʼul 
shaxslarning hisobotlari eshitilmayapti.

AQSh va Germaniyada parlament xalqa-
ro shartnomalarning bajarilishi toʻgʻrisida 
hisobot olishga haqli. Buyuk Britaniyada 
shartnomalar bajarilishi yakunlari boʻyicha 
parlament tekshiruvi tashabbusi bilan chi-
qishi mumkin. Daniyada xalqaro shartnoma 
boʻyicha majburiyatlarni bajarish rejasi tuzi-
ladi, parlamentning moliya qoʻmitasi tomo-
nidan moliya nazorati bilan birga hukumat 
tomonidan amalga oshirilgan ishlar ham na-
zorat qilinadi.

Xalqaro shartnoma ratifikatsiya qilingani-
dan keyin imzolangan xalqaro shartnomaning 
bajarilishi ustidan parlament nazoratini ku-
chaytirish maqsadida quyidagilar taklif etiladi:

birinchidan, ratifikatsiya qilingan xalqaro 
shartnomalarning bajarilishi ustidan nazorat 
tartib-taomilini joriy etish, ratifikatsiya qi-
lingan xalqaro shartnomalarning bajarilishi 
holati yuzasidan Tashqi ishlar vazirligining 
axborotini eshitish amaliyotini yoʻlga qoʻyish;

ikkinchidan, xalqaro shartnomani ratifi-
katsiya qilishda uning mohiyatini aholiga va 
masʼullarga yetkazish va ijrosini nazorat qi-
lish boʻyicha alohida dastur tasdiqlaydigan 
yangi tizimni yoʻlga qoʻyish;

uchinchidan, xalqaro shartnoma qoidala-
rini bajarishga qaratilgan chora-tadbirlarni 
amalga oshirish boʻyicha parlament va huku-
matning birgalikdagi ish rejasini ishlab chi-
qish.

3.  “Parlament nazorati toʻgʻrisida”gi Qo-
nunda Qonunchilik palatasi va Senatning 
qoʻmita eshituvlari palata ish rejalari, kengash 
qarorlariga koʻra oʻtkazilishi belgilangan.

Qoʻmita eshituvlarining huquqiy imkoni-
yatini yanada kengaytirish maqsadida nafaqat 
yuqorida keltirilgan asoslar, balki jamoatchi-
lik eʼtiborini tortgan, OAV va ijtimoiy tarmoq-
larda keng muhokamaga sabab boʻlgan masa-
lalar yuzasidan qoʻmita tashabbusi tartibida 
oʻtkazilishini qonunda belgilash taklif etiladi.

4. Davlat tashqi qarzi mablagʻlarini jalb qi-
lishda parlament ishtirokini oshirish moliya-
viy shaffoflik, qonun ustuvorligi va fuqarolar 
manfaatlarini himoya qilishda muhim mexa-
nizm hisoblanadi.

Xususan, 2023-yilda tashqi qarz miqdori-
ni belgilash parlament ixtiyoriga oʻtkazilgan 

edi. Parlament xalqning vakili sifatida bu ja-
rayonda kengroq ishtirok etishi zarur. Ma-
salan, Germaniyada parlamentning moliya 
qoʻmitasi tashqi moliyaviy bitimlar va Yev-
ropa Ittifoqi krediti bilan bogʻliq har qanday 
majburiyatni tasdiqlashi kerak. Filippinda 
esa tashqi qarz shartnomalari imzolanishdan 
oldin parlamentning yuqori palatasi – Senat 
tasdigʻidan oʻtadi.

Davlat tomonidan xorijdan mablagʻ jalb 
qilishda parlament ishtirokini oshirish maq-
sadida “Davlat qarzi toʻgʻrisidagi” Qonunda 
Oʻzbekiston Respublikasi Oliy Majlisi pala-
talarining davlat qarzini boshqarish sohasi-
dagi vakolatlariga qoʻshimcha kiritib, davlat 
kafolati ostidagi tashqi qarz mablagʻlarini 
jalb qilishda Oliy Majlis palatalarida 
maʼqullash amaliyotini joriy qilish taklif eti-
ladi.

Xulosa
Umuman olganda, siyosiy tizimni moder-

nizatsiya qilish uzluksiz va davomli jarayon 
boʻlib, parlamentning davlat va jamiyat ha-
yotidagi oʻrni va rolini kuchaytirishga, par-
lamentarizm asoslarini yanada mustahkam-
lashga qaratilgan islohotlar uning uzviy va 
muhim qismini tashkil etadi hamda davlat 
boshqaruvini demokratlashtirish, xalq ho-
kimiyatchiligi konstitutsiyaviy prinsipini 
amalga oshirish, ijro etuvchi hokimiyatning 
oʻzboshimchaligini tiyib turish mexanizmla-
rini joriy etish, muvozanatlashgan davlat ho-
kimiyati va boshqaruvi tizimini yaratish kabi 
maqsadlarga xizmat qiladi. 

